
ხელშეკრულება სახელმწიფო შესყიდვის შესახებ 0801/03-24 

ქ. თბილისი                                                                                                                                                08 იანვარი 2024 წელი 

 

ხელშეკრულების დამდები მხარეები ერთის მხრივ,  სსიპ „საქართველოს კომუნიკაციების ეროვნული კომისია“ 

(შემდგომში ,,შემსყიდველი”), წარმოდგენილი მისი  თავმჯდომარის კახი ბექაურის სახით და მეორეს მხრივ, შპს 

“ბენი მოტორსი“ (შემდგომში ,,მიმწოდებელი”), წარმოდგენილი მისი დირექტორის ილია იმედაშვილის სახით, 

საქართველოს მოქმედი კანონმდებლობისა და მიმწოდებლის სატენდერო წინადადების   საფუძველზე, 

 NAT230024578 ელექტრონული ტენდერის აუქციონის გარეშე ჩატარების   შედეგად   დებენ   წინამდებარე   

სახელმწიფო   შესყიდვის   შესახებ ხელშეკრულებას შემდეგზე: 

 

1. ხელშეკრულებაში გამოყენებულ ტერმინთა განმარტებები 

1.1. „ხელშეკრულება სახელმწიფო შესყიდვის შესახებ“ (შემდგომში „ხელშეკრულება“) -,,სახელმწიფო შესყიდვების 

შესახებ” საქართველოს კანონის საფუძველზე შემსყიდველსა და მიმწოდებელს შორის დადებული წინამდებარე 

ხელშეკრულება, რომელიც ხელმოწერილია მხარეთა მიერ, მასზე თანდართული ყველა დოკუმენტით, დამატებით 

და ასევე ყველა დოკუმენტაციით, რომლებზეც ხელშეკრულებაში არის მინიშნებული. 

1.2. „ხელშეკრულების ღირებულება“ - საერთო თანხა, რომელიც უნდა გადაიხადოს შემსყიდველმა მიმწოდებლის 

მიერ ხელშეკრულებით ნაკისრი ვალდებულებების სრული და ზედმიწევნით შესრულებისათვის. 

1.3. „დღე“, „კვირა“, „თვე“ - კალენდარული დღე, კვირა, თვე, თუ სხვა მითითებას არ შეიცავს ხელშეკრულება. 

1.4. „შემსყიდველი“ – ორგანიზაცია, რომელიც ახორციელებს შესყიდვის ობიექტის შესყიდვას სახელმწიფო 

შესყიდვის შესახებ ხელშეკრულების შესაბამისად. 

1.5. „მიმწოდებელი“ – პირი, რომელიც ახორციელებს მომსახურების გაწევას სახელმწიფო შესყიდვის შესახებ 

ხელშეკრულების შესაბამისად. 

1.6. „შესყიდვის ობიექტი“ – ხელშეკრულების მე-2 მუხლით გათვალისწინებული მომსახურება. 

1.7. „ტექნიკური დავალება“ – სატენდერო დოკუმენტაციის ტექნიკური დავალება, რომელიც წარმოადგენს ამ 

ხელშეკრულების განუყოფელ ნაწილს. 

 

2. ხელშეკრულების საგანი 

2.1 ავტომობილების შეკეთების და ტექნიკური მომსახურების შესყიდვა (CPV 50112000) . 

2.2 ხელშეკრულებით გათვალისწინებული შესყიდვის ობიექტის აღწერა მოცემულია სატენდერო დოკუმენტაციაში, 

პრეტენდენტის მიერ წარმოდგენილ პრეისკურანტში და ტექნიკურ დოკუმენტაციაში, რომლებიც წარმოადგენს ამ 

ხელშეკრულების განუყოფელ ნაწილს. 

 

3. ხელშეკრულების ღირებულება 

3.1. ხელშეკრულების ჯამური ღირებულება შეადგენს 20000,00 (ოცი ათასი ლარი და 00 თეთრი) ლარს. 

3.2. ერთეულის ფასი განისაზღვრება პრეისკურანტის მიხედვით, პრეისკურანტის ჯამური ღირებულება 169091.01 

ლარი, პრეისკურანტი წარმოდგენილია ექსელის ფორმატის სახით მომწოდებლის ტექნიკურ დოკუმენტაციაში. 

3.3.ხელშეკრულების ჯამური ღირებულება მოიცავს ხელშეკრულებით გათვალისწინებული შესყიდვის ობიექტის 

ნმიწოდებასთან დაკავშირებულ ყველა ხარჯს და საქართველოს კანონმდებლობით გათვალისწინებულ 

გადასახადების ჩათვლით. 

3.4.ხელშეკრულებით გათვალისწინებული ანგარიშსწორება ხორციელდება შემსყიდველის საკუთარი სახსრებით. 

3.5. ხარჯები, რომლებიც არ არის გათვალისწინებული ხელშეკრულებაში, არ ანაზღაურდება. 

 

4. ანგარიშსწორების ფორმა და ვადები 

4.1. შემსყიდველი მიმწოდებელთან ანგარიშსწორებას ახორციელებს უნაღდო ანგარიშსწორების ფორმით, ეროვნულ 

ვალუტაში. 

4.2. მიმწოდებელთან ანგარიშსწორება იწარმოებს მხარეთა შორის შედგენილი მიღება-ჩაბარების აქტ(ებ)ის 

საფუძველზე, მისი გაფორმებიდან 10 სამუშაო დღის განმავლობაში. 



 

5. მიღება-ჩაბარების წესი 

5.1. მიღება-ჩაბარება დასტურდება შესაბამისი მიღება-ჩაბარების აქტით, რომელსაც ადგენენ და ხელს აწერენ 

მხარეთა უფლებამოსილი წარმომადგენლები, შესაბამის ეტაპზე ფაქტიურად განხორციელებული მომსახურების 

შესაბამისად. 

5.2. შემსყიდველის მხრიდან მიღება-ჩაბარების აქტის ხელმოწერაზე უფლებამოსილი პირია: კომისიის 

ადმინისტრაციის შესყიდვების და ქონების მართვის ჯგუფის ლოგისტიკის და მარაგების მართვის წამყვანი 

სპეციალისტი გიორგი მამაიაშვილი, ხოლო მისი არყოფნის შემთხვევაში - ამავე ჯგუფის უფროსი მარიანა 

გამჯაშვილი. 

 

6. მიწოდების პირობები და გარანტია 

6.1. მომსახურება უნდა განხორციელდეს ხელშეკრულების გაფორმებიდან 2024 წლის 31 დეკემბრის ჩათვლით. 

ავტომობილების ტექნიკური მომსახურება გაწეული უნდა იქნას დაუყოვნებლივ, რიგგარეშედ. მომსახურებისას 

გაწევის ვადა თითოეულ შემთხვევაში არ უნდა აღემატებოდეს: 

• სამუხრუჭე ხუნდის შეცვლა არაუმეტეს 3 სთ. 

• სავალი ნაწილების შეცვლა/აღდგენა მოთხოვნიდან არაუმეტეს 2 სამუშაო დღე. 

• ძრავის, გადაცემათა კოლოფის და ხიდების ძირეული შეკეთება მოთხოვნიდან არაუმეტეს 10 სამუშაო დღე. 

• ელექტრული დეტალების შეცვლა/აღდგენა მოთხოვნიდან 2 სამუშაო დღე. 

• სათადარიგო ნაწილის საზღვარგარეთ შეკვეთის შემთხვევაში მომსახურების გაწევის ვადა არაუმეტეს 40 

კალენდარულ დღეს; 

• ევაკუატორით მომსახურება - მოთხოვნის დღეს, შემსყიდველის მოთხოვნის მიხედვით. 

6.2. მიმწოდებელმა შეცვლილ და/ან აღდგენილ დეტალზე და მომსახურებაზე უნდა გასცეს გარანტია თანდართული 

საგარანტიო პირობების შესაბამისად. 

6.3. ხელშეკრულების მოქმედების ვადის ამოწურვა გავლენას არ ახდენს მიმწოდებლის საგარანტიო 

ვალდებულებებზე. 

6.4. სხვა სერვისცენტრთან მომსახურების ხელშეკრულების ფარგლებში მიმწოდებლის მიერ შემსყიდველისთვის 

გაწეულ სერვისზე სრულად პასუხისმგებელია მიმწოდებელი. 

 

7. მხარეთა უფლება-მოვალეობანი 

7.1. შემსყიდველი უფლებამოსილია: 

ა) ნებისმიერ დროს განახორციელოს მიმწოდებლის მიერ ნაკისრი ვალდებულებების შესრულებისა და ხარისხის 

ინსპექტირება. 

7.2. შემსყიდველი ვალდებულია: 

ა) უზრუნველყოს მიმწოდებლისთვის გაწეული მომსახურების ღირებულების ანაზღაურება 

ხელშეკრულებით  გათვალისწინებული ვადებისა და პირობების დაცვით; 

ბ) უზრუნველყოს წარმომადგენლის გამოყოფა, რომელიც ზედამხედველობას გაუწევს პროცესს და საჭიროების 

შემთხვევაში, მიმწოდებელს გაუწევს შესაბამის კონსულტაციას. 

7.3. მიმწოდებელი უფლებამოსილია: 

ა) მოსთხოვოს შემსყიდველს ღირებულების ანაზღაურება ხელშეკრულებით გათვალისწინებული ვადებისა და 

პირობების დაცვით. 

7.4. მიმწოდებელი ვალდებულია: 

ა) გაუწიოს მომსახურება სათანადო ხარისხითა და სრული მოცულობით, იმ ვადაში, რომელიც მითითებულია 

ამ ხელშეკრულებაში. 

ბ) უზრუნველყოს მიწოდება ტექნიკური დავალების შესაბამისად; 

 

8. ხელშეკრულებით ნაკისრი ვალდებულებების შესრულების ინსპექტირება 

8.1. ხელშეკრულებით ნაკისრი ვალდებულებების შესრულების ინსპექტირებას განახორციელებს კომისიის 

ადმინისტრაციის შესყიდვების და ქონების მართვის ჯგუფის ლოგისტიკის და მარაგების მართვის წამყვანი 



სპეციალისტი გიორგი მამაიაშვილი, ხოლო მისი არყოფნის შემთხვევაში - ამავე ჯგუფის უფროსი მარიანა 

გამჯაშვილი. 

8.2. ინსპექტირება გულისხმობს მიმწოდებლის მიერ ხელშეკრულების პირობების შესრულების, აგრეთვე  გაწეული 

მომსახურების ხარისხის კონტროლს. 

8.3. ყველა გამოვლენილი ხარვეზის ან ნაკლის აღმოფხვრასთან დაკავშირებული ხარჯების ანაზღაურება ეკისრება 

მიმწოდებელს საქართველოს კანონმდებლობით დადგენილი წესით. 

 

9. პირგასამტეხლო ხელშეკრულების პირობების შეუსრულებლობისათვის 

9.1. ხელშეკრულებით ნაკისრი ვალდებულების შესრულების ვადის გადაცილებისათვის მიმწოდებელს ეკისრება 

პირგასამტეხლოს გადახდა ყოველ ვადაგადაცილებულ დღეზე, ხელშეკრულების საერთო ღირებულების 0.02 %-ის 

ოდენობით. 

9.2. მიმწოდებლის მიერ სახელშეკრულებო ვალდებულებების შეუსრულებლობის ან არაჯეროვანი 

შესრულებისათვის, შემსყიდველი უფლებამოსილია შეწყვიტოს ხელშეკრულება და დააკისროს მიმწოდებელს 

პირგასამტეხლო ხელშეკრულების ჯამური ღირებულების 5%-ის ოდენობით. 

9.3. ანგარიშსწორების ვადის გადაცილებისთვის, მიმწოდებელი უფლებამოსილია შემსყიდველს დააკისროს 

პირგასამტეხლო გადასახდელი თანხის 0,02% ოდენობით, ყოველი ვადაგადაცილებული დღისთვის. 

9.4. პირგასამტეხლოს გადახდა არ ათავისუფლებს მხარეს ძირითადი ვალდებულებების შესრულებისგან. 

 

10. ხელშეკრულებაში ცვლილების შეტანა და ხელშეკრულების შეწყვეტა 

10.1. ხელშეკრულებაში ნებისმიერი ცვლილების, დამატების შეტანა შესაძლებელია მხოლოდ წერილობითი 

ფორმით, მხარეთა შეთანხმების საფუძველზე. 

10.2. ხელშეკრულების პირობების, მათ შორის, ფასის შეცვლა დაუშვებელია, თუ ამ ცვლილებების შედეგად იზრდება 

ხელშეკრულების ჯამური ღირებულება ან უარესდება ხელშეკრულების პირობები შემსყიდველისთვის, გარდა 

საქართველოს სამოქალაქო კოდექსის 398-ე მუხლით გათვალისწინებული შემთხვევებისა. ხელშეკრულების 

პირობების გადასინჯვა ხორციელდება საქართველოს კანონმდებლობით დადგენილი წესით. 

10.3. საქართველოს სამოქალაქო კოდექსის 398–ე მუხლით გათვალისწინებული გარემოებების დადგომის 

შემთხვევაში, ხელშეკრულების ჯამური ღირებულების გაზრდა დაუშვებელია ხელშეკრულების ღირებულების 10%-

ზე მეტი ოდენობით.  

10.4. ხელშეკრულების ერთ-ერთი მხარის მიერ ხელშეკრულების პირობების შეუსრულებლობის შემთხვევაში მეორე 

მხარე უფლებამოსილია ცალმხრივად მიიღოს გადაწყვეტილება ხელშეკრულების შეწყვეტის შესახებ. 

10.5. მხარე ვალდებულია 10.4 პუნქტით გათვალისწინებულ გადაწყვეტილების მიღების განზრახვის შესახებ 

არანაკლებ 5 კალენდარული დღით ადრე წერილობით ან კომუნიკაციის ელექტრონული საშუალებების 

გამოყენებით შეატყობინოს მეორე მხარეს. 

10.6. ხელშეკრულება ასევე შეიძლება შეწყდეს მხარეთა ინიციატივით, ურთიერთშეთანხმების საფუძველზე. 

 

11. დაუძლეველი ძალა 

11.1. მხარეები არ აგებენ პასუხს ვალდებულებათა სრული ან ნაწილობრივი შეუსრულებლობისათვის იმ 

შემთხვევაში, თუ აღნიშნული გამოწვეულია ფორს-მაჟორული გარემოებებით (მიწისძვრა, წყალდიდობა, 

სახელმწიფო გადატრიალება და სხვა გარემოებები, რომლებიც არ არიან დამოკიდებული მხარეებზე და ითვლებიან 

ფორს მაჟორულ გარემოებებად). 

11.2. მხარემ, რომელსაც შეექმნა ფორს-მაჟორული გარემოება დაუყოვნებლივ წერილობით უნდა აცნობოს მეორე 

მხარეს შექმნილი გარემოების და მისი სავარაუდო აღმოფხვრის ვადის შესახებ. 

11.3. წერილობით შეტყობინებაში მითითებული ფაქტები დადასტურებული უნდა იქნას კომპეტენტური ორგანოს 

მიერ. დადასტურება არ არის საჭირო, თუ აღნიშნული ფაქტები ცნობილია საზოგადოდ. 

11.4. მხარეები ანახლებენ თავიანთი ვალდებულებების განხორციელებას ფორს-მაჟორული გარემოებების 

აღმოფხვრისთანავე. 

 

 



12. დავები და მათი გადაწყვეტის წესი და სატენდერო პირობების უპირატესობა 

ხელშეკრულების მოქმედების პერიოდში წამოჭრილი ყველა დავა გადაიჭრება ურთიერთშეთანხმების გზით. 

შეთანხმების მიუღწევლობის შემთხვევაში, დავის გადასაწყვეტად მხარეები უფლებამოსილნი არიან მიმართონ 

სასამართლოს საქართველოს მოქმედი კანონმდებლობის შესაბამისად. ხელშეკრულების პირობებსა და სატენდერო 

პირობებს შორის შეუსაბამობის შემთხვევაში უპირატესობა ენიჭება სატენდერო პირობებს. 

 

13. ხელშეკრულების მოქმედების ვადა და ენა 

13.1 ხელშეკრულება ძალაში შედის ხელშეკრულების ხელმოწერის დღიდან და მოქმედებს 2025 წლის 31 იანვრის 

ჩათვლით. 

13.2 ხელშეკრულება შედგენილია ქართულ ენაზე, ხელშეკრულებასთან დაკავშირებული ნებისმიერი მიმოწერა 

შესრულებული უნდა იყოს ქართულ ენაზე. 

 

შემსყიდველის მხრიდან ხელშეკრულებაზე ხელის მომწერი პირი ვადასტურებ, რომ არ ვიმყოფები ინტერესთა 

კონფლიქტში ხელშეკრულებაში მითითებულ მიმწოდებელთან „სახელმწიფო შესყიდვების შესახებ“ საქართველოს 

კანონის მე-8 მუხლის შესაბამისად. 

 

 

შემსყიდველი: მიმწოდებელი: 

 

სსიპ ,,საქართველოს კომუნიკაციების ეროვნული 

კომისია’’  

ს/კ – 204953050 

მისამართი: ქ. თბილისი, ქეთევან წამებულის 

გამზირი/ბოჭორმის ქ. №50/18 

სს ,,თი ბი სი ბანკი”  

ა/ა: GE11TB0600000000609326 

 

 

 

 

კომისიის თავმჯდომარე: კახი ბექაური 

შპს „ბენი მოტორსი“ 

ს/კ – 402109525 

მისამართი: ქ. თბილისი, დიდუბის რაიონი, 

დიღმის მასივი, III კვ., კორპუსი 12, ბ. 49 

საბანკო რეკვიზიტები:  

ანგ.# GE22BG0000000103284656, 

სს  „საქართველოს ბანკი’’, კოდი: BAGAGE22,  

    

 

 

 

დირექტორი: ილია იმედაშვილი 

 

 



1.7.1 მოთხოვნა საგარანტიო ვადის შესახებ 

შპს ბენი მოტორსი შეცვლილ და/ან აღდგენილ დეტალზე და მომსახურებაზე გასცემს 

გარანტიას: 

 

1. სავალ ნაწილებზე– 6 თვე; 

2. ძრავზე, გადაცემათა კოლოფზე და ხიდებზე– 1 წელი ან 25 000 კმ; 

3. ელექტრულ მოწყობილობებზე (გარდა ელ. მცველებისა და ნათურებისა)– 1 წელი; 

4. XENON-ის ტიპის ნათურებზე (ქარხნულად აღჭურვილ ავტომობილებზე)– 6 თვე; 

5. გადაბმულობის კომპლექტზე, სამუხრუჭე ხუნდებზე, დაკიდების დისკზე, მორგვის 

საკისრებზე და ყუმბარებზე– 2000 კმ; 

 

 

– საგარანტიო პერიოდში, ავტომანქანის სათადარიგო ნაწილზე/გაწეულ მომსახურებაზე 

დეფექტის/ნაკლის/წუნის/ხარვეზის გამოვლენის შემთხვევაში შპს ბენი მოტორსი 

ვალდებულებას იღებს შეტყობინების მიღებისთანავე მაგრამ არაუგვიანეს 5 კალენდარული 

დღისა, დეფექტის/ნაკლის/წუნის/ხარვეზის გამოსწორების მიზნით აღმოფხვრას იგი - 

შემსყიდველის მხრიდან დამატებითი დანახარჯების გაწევის გარეშე. ხოლო, საგარანტიო 

პირობებით ნაკისრი ვალდებულებების შესრულებაზე შპს ბენი მოტორსის მხრიდან უარის 

თქმის შემთხვევაში, შემსყიდველი უფლებამოსილია მოსთხოვოს მიმწოდებელს ჩაატაროს 

ავტოტექნიკური ექსპერტიზა აკრედიტებულ საექსპერტო დაწესებულებაში-სათადარიგო 

ნაწილის/გაწეული მომსახურების ხარისხის/ვარგისიანობის/დაზიანების გამომწვევი მიზეზის 

დასადგენად, - შემსყიდველის მხრიდან დამატებითი დანახარჯების გაწევის გარეშე. 

აღნიშნულ შემთხვევაში ექსპერტიზის ჩატარების ვადად განისაზღვრება შემსყიდველის 

მიმართვიდან 10 (ათი) სამუშაო დღე. შპს ბენი მოტორსის მხრიდან საგარანტიო პირობებით 

ნაკისრი ვალდებულებების შეუსრულებლობის შემთხვევაში, შემსყიდველი უფლებამოსილია 

თავად ჩაატაროს ექსპერტიზა და მოსთხოვოს მიმწოდებელს შესაბამისი ხარჯების 

ანაზღაურება. 

 



2.3.1 მოთხოვნა პრეტენდენტის მატერიალურ-ტექნიკური ბაზის შესახებ 

მომსახურეობის გაწევა მოხდება ქ. თბილიში მდებარე სამ სერვისცენტრში,  თითოეულ 

სერვისცენტრს შეუძლია ერთდროულად 5 ავტომობილის მომსახურეობა, ასევე რეგიონებში ქ. 

ზუგდიდი, ქ. ფოთი, ქ ქუთაისი, ქ. ბათუმი და ქ. თელავში მდებარე სერვისცენტრებში, რომლებიც 

აღჭურვილია ყველა საჭირო თანამედროვე დანადგარით, აპარატურით და მომსახურებით, 

კერძოდ:     

1. ელექტროობის დიაგნოსტირება და შეკეთება - ზემოთხსენებულ ყველა სერვისცენტრში; 

2. ამწე მექანიზმი 2 ერთეული - ზემოთხსენებულ ყველა სერვისცენტრში; 

3. საყრდენი დისკის გასაჩარხი აპარატი - თბილისის და ზუგდიდის სერვისცენტრში. 

4. ვულკანიზაციის, ბალანსირების აპარატი - ზემოთხსენებულ ყველა სერვისცენტრში; 

5. თვლების შეყრის კომპიუტერული დიაგნოსტიკის აპარატი - თბილისის და ზუგდიდის 

სერვისცენტრში. 

6. ძრავის დიაგნოსტირება და კაპიტალური შეკეთება - თბილისის სერვისცენტრში; 

7. გადაცემათა კოლოფის და ხიდების კაპიტალური შეკეთება - თბილისის სერვისცენტრში; 

8. საწვავის სისტემის დიაგნოსტირება - თბილისის სერვისცენტრში 

9. ავტომატური კოლოფის ზეთის შეცვლა აპარატით - თბილისის და ზუგდიდის 

სერვისცენტრში 

10. დისკების გასწორების აპარატი - თბილისის და ზუგდიდი სერვისცენტრში. 

 

- სერვის-ცენტრების ტერიტორიაზე შესაძლებელია მოცდა, შესაბამისად გამოყოფილია  

მანქანისთვის პარკირების ადგილები. 

 

ქ.თბილისი 

თვალჭრელიძის მე-4 შესახვევი N5 

 

ქ.თბილისი 

მარატ ნოზაძის 46 

 

ქ.თბილისი 

თენგიზ შეშელიძის 9 

 

ქ. ქუთაისი 

ქ.ქუთაისი ნიკეას ქ. #21გ. 



 

ქ. ბათუმი 

ქ. ბათუმი აეროპორტის გზატკეცილი #50 

 

ქ.თელავი,  

აღმაშენებლის გამზირი N75 

 

ქ. ფოთი 

პუშკინის 24 

 

ქ. ზუგდიდი,  

რუსთაველის 244 

